
SPENDI FIDANI
Studentski centar Islamske zajednice u Bosni i Hercegovini

DRUSTVENO-PRAVNI POLOZAJ MEDRESA
NA KOSOVU U XX STOLJECU

Sazetak

Medrese na Kosovu su osnovane u vrijeme Osmanskog Carstva od XV do XIX
stoljec¢a. Zauzimale su centralno mjesto u osmanskom obrazovnom sistemu. Kosovo
je izmijenilo brojne drzavno-pravne okvire tokom XX stolje¢a: Osmansko Carstvo
(do 1912), Kraljevina SHS (do 1929), Kraljevina Jugoslavija (do 1941), Italija (do
1945), FNRJ, a kasnije SFRJ (do 1992), SR Jugoslavija (do 1999) te period borbe
za nezavisnost pocetkom XXI stoljeca. Svaka drzava je imala razli¢it odnos prema
odgojno-obrazovnom procesu u medresama. U periodu Prvog svjetskog rata zatvoren
je veliki broj medresa. One koje su preZivjele proSle su brojne reforme. Najtezi peri-
od u njihovom radu na Kosovu bio je period poslije Drugog svjetskog rata, tacnije
od 1948. do 1952. godine. Tada su sve zatvorene. NiZa Alaudin medresa u Pristini
pocinje sa radom 1952, a 1962. godine postaje medresa srednjoskolskog ranga. Sve
do kraja XX stolje¢a Kosovo je imalo samo jednu medresu. Odvojena odjeljenja za
muskarce osnivaju se 1993. u Prizrenu i Gnjilanu, a za djevojke u Pristini i Prizrenu

1997. godine.
Kljucne rijeci: medresa, reforma, identitet, vlast, Kosovo, muderis.

Uvod

Period XX stolje¢a na Kosovu karakteriziraju brojne drustveno-pravne
promjene. Zbivanja tokom tog stoljec¢a nisu isla naruku islamskom odgojno-
obrazovnom sistemu. Naprotiv, ona su bila uglavhom usmjerena protiv njega.
Svaka drustveno-pravna promjena u drustvu podrazumijeva drugaciji pristup
obrazovanju, odnosno reformu obrazovanja prema svojim vrijednostima i
interesima.

Osnivanje institucionalnog islamskog, ali i opcenito, Skolskog obrazov-
nog sistema na Kosovu veZe se za period izmedu XV i XIX stolje¢a. Islamski
odgojno-obrazovni sistem na Kosovu pocinje krajem XIV i pocetkom XV
stolje¢a oshivanjem medresa koje su bile u sklopu dZzamija.

Muslimani na Kosovu, kao i drugi muslimani na podru¢ju Balkana, bili
su dio jedinstvenog vjersko-pravnog sistema Osmanskog Carstva, koji je sa
sultanom na &elu predstavljao univerzalnu muslimansku zajednicu. Sejhu-I-

islam je bio ovladten od strane sultana za tumacenje islamskih propisa, a svoje
ovlasti prenosio je i na pokrajinske muftije.

Osmanski odgojno-obrazovni sistem imao je tri ciklusa, odnosno nivoa
obrazovanja. NiZi nivo realizirao se kroz mekteb, dok se srednji i visoki
realizirao kroz medrese. Pored toga, postojala je i specijalna drzavna Skola
koja se zvala Enderun, a koja je pripremala administrativni kadar i sluzbenike
Osmanske Carevine.!

Prve medrese nastale su u sastavu kompleksa dZamija koje su, pored
mesdZida, sadrZavale i u¢ionice za nastavu, tj. medresu, spavaonice sa uceni-
ke (internat), imaret (kuhinju), biblioteku i hamam.

Osnovni cilj medrese ili obrazovanja u medresama u osmanskom periodu
bio je da proizvede ‘’spremne vjernike” i muslimane koji ¢e biti sposobni
braniti vjeru islam od intelektualnih izazova koji dolaze van zajednice.?

Najpoznatije medrese na Kosovu u XX stolje¢u bile su: Gazi Mehmed-
paSina medresa u Prizrenu, Pirinaz medresa u Pristini, Velika medresa u
bakovici, Gazi Ali-begova u Vugitrnu, Emin-paSe Rotle medresa u Prizrenu,
Mahmud-paSe Rotle medresa u Prizrenu, Mehmed-efendije Javuza medresa
u Prizrenu, Sofi Sinan-paSe medresa u Prizrenu, Sultan Selima 1l medresa u
Pristini, Stara medresa u Peci, HadZi Planova medresa u UroSevcu itd.

Period Osmanskog Carstva

Medu najstarijim kompleksima tog tipa na Kosovu spada Gazi Mehmed-
pasin vakuf u Prizrenu. Gazi Mehmed-pasa u Prizrenu je izgradio hamam u
centru grada 1563/64. g., zatim dzamiju 1573/74. g., biblioteke, medresu,
sirotiSta, karavan-saraj, turbeta i dershane. Njegova vakufnama legalizirana
je 1580. godine.®

Historicar iz Instituta albanologije u Pristini dr. Nehat Krasnigi navodi
da je najstarija medresa na Kosovu zapravo ona osnovana u Vucitrnu izmedu
1444, i 1455. g. od strane Gazi Ali-bega, potom prije 1516. g. u Pe¢i, koju je
sagradio Mehmet-beg, pa Gazi Mehmed-paSina medresa u Prizrenu, sagrade-
na 1537. g. i medresa BeSar-bega u Pristini, podignuta prije 1566. g.*

1  Nehat Kranigi, Medreseté né Kosové nga fillimi deri né rrénimin e pashallégeve
Shqiptare, Medreseja Alaudin e Prishtinés 65 vjet né shérbim té arsimit fetar dhe
kombétar, Kryesia e bashkésisé islame t& Kosovés, Prishtiné, 2018, str. 31-32.

2 Ziya Kazici, Islam medeniyeti ve miiesseseleri tarihi, M. U. llahiyat Fakiiltesi Vakfi
Yayinlari, Nu: 191, Istanbul, 2011, str. 441.

3 Hasan KaleSi, Prizren kao kulturni centar za vreme turskog perioda, Albanoloska
istraZivanja, Pristina, 1962, str. 94.

4 Nehat Krasniqi, Zhvillimi i kulturés shqiptare me ndikime orientale prej shekullit XVI1II
deri né fillimet e Rilindjés Kombétare, 1A, Prishting, 2017, str. 222.

Prema Salnamama iz 1893, 1896. i 1900/01. godine, na ¢itavom podrucju
Kosova bilo je trinaest medresa i sedam ruzdija.® S druge strane, Ramiz Zekaj
navodi da je na pocetku XX stoljeca na Kosovu bilo deset medresa. Nalazile
su se u sljede¢im gradovima: u Pristini i Prizrenu po dvije i po jedna u Vugi-
trnu, Gnjilanu, Pe¢i, Bakovici, Mitrovici i UroSevcu.®

Istaknuti istraziva¢ Mehmed Sadiku iz PriStine u svome radu objavlje-
nom u Takvimu iz 2019. g. donosi nove podatke o broju medresa na pocetku
XX stolje¢a. Naime, prema njemu, na kraju XIX i pocetkom XX stoljeca na
Kosovu je bilo Sesnaest medresa: ¢etiri u Prizrenu, dvije u Pristini, dvije u
bakovici, dvije u Pe¢i, dvije u Vugitrnu, jedna u Mitrovici, jedna u Gnjilanu,
jedna u Opolju i jedna u Dobre¢anu.’

Stanje medresa na pocéetku XX stoljeca nije bilo na zavidnom nivou.
Mnoge su se nalazile u starim vakufskim prostorijama, a neke od njih su svoje
aktivnosti odrZavale i u prostorijama dZamija.

Na osnovu pisanja tadasnje Stampe moZe se primijetiti da je krajem XIX
stoljec¢a bio vrlo slab kvalitet nastavnog procesa u medresama. TadaSnja vlast
pokuSavala je na razli¢ite nacine reformirati obrazovni sistem i popraviti to
stanje. Medutim, za takvo nesto ocigledno bilo je kasno. Istaknuti istanbulski
¢asopis Sirati Mustekim u svom 79. broju objavio je ¢lanak koji je preveden i
objavljen u ¢asopisu Behar 1910. g. pod naslovom “’Reformiranje medresa”.
U njemu se analizira stanje drustva, a za odnos tadasnje vlasti prema medre-
sama navodi se:

,P0 mom misljenju jedna je od najvecih onih pogreSaka, $to su ih osman-
lijski ¢inovnici pocinili u zadnjem razdoblju a narocito od vremena ukinuc¢a
janjicarskog odZaka, zanemarenje medresa.*®

Kvalitet odgojno-obrazovnog sistema u jednom drustvu zavisi od stabil-
nosti i prosperiteta drzave. Period XX stolje¢a podrazumijeva kraj postojanja
Osmanskog Carstva, $to se vidno odrazilo i na obrazovni sistem.

Dakle, na pocetku XX stolje¢a na Kosovu je prema Salnamama bilo trina-
est medresa, a prema istraZzivacu Ramizu Zekaju deset, dok prema Mehmedu
Sadiku Sesnaest medresa.

5  Aliriza Selmani, ,,Medreseja e Gjilanit — Vatér edukativo-arsimore fetare e kombétare né
Anamoravé“, Dituria islame — revisté mujore, fetare, kulturore, e shkencore, Kryesia e
bashkésisé islame té Republikés sé Kosovés né Prishting, nr. 233/viti 24, Prishtiné, 2009,
str. 46.

6  Ramiz Zekaj, Zhvillimi i kulturés islame te shqitarét gjaté shekullit XX, Instituti shqgiptar
i mendimit dhe qytetétimit islamik, Tirané, 1997, str. 96.

7  Sadik Mehmeti, ,,Medreseté né Kosové gjaté periudhés Osmane —véshtrim i pérgjithshém®,
Takvim 1440-1441 Kalendar 2019, Kryesia e bashkésisé islame té Republikés sé
Kosovés, Prishting, 2019, str. 344.

8 »Reformiranje medresa“, Behar, List za prosvjetu muslimana BiH, Godina XI, br. 1,
Sarajevo, 1910, str. 3.

Prvi Svjetski rat i Kraljevina SHS

Srpskom okupacijom Kosova nakon odlaska Osmanskog Carstva (1912),
u toku Balkanskih ratova i Prvog svjetskog rata u potpunosti je paraliziran
institucionalni Zivot muslimana na Kosovu. ,,Realne procjene govore o
25.000 ubijenih muslimana, uglavnom Albanaca u Prvom balkanskom ratu
1912-1913. i oko 120.000 iseljenih u periodu 1912-1915.“

Odlazak Osmanlija sa Kosova nije podrazumijevao samo promjenu vlasti,
vec je to znacilo promjenu temeljnih civilizacijskih vrijednosti i pogleda na
Zivot. U tom vremenu, zbog sistemskog pritiska na medrese i njihov rad, one
su izdrZzavane iz vakufa i Skolarine koju su placali sami ucenici.t?

Kao Sto se vidi iz samog imena novonastale drzave, u Kraljevini Srba,
Hrvata i Slovenaca (SHS) priznata su samo tri naroda. Albanci su, iako autoh-
toni i vec¢inski narod na Kosovu, svedeni na vjerski element. Ovakva koncep-
cija drzave imala je za cilj potpunu marginalizaciju i asimilaciju albanskog
stanovnistva.

Nakon zavrSetka Prvog svjetskog rata, Islamska zajednica je u vrijeme
Kraljevine SHS bila organizirana na nac¢in da su muslimani BiH, Hrvatske i
Slovenije pripadali jednoj zajednici na ¢elu sa reisu-l-ulemom sa sjediStem u
Sarajevu, dok su muslimani Kosova, Makedonije, Srbije i Crne Gore imali
posebnu zajednicu na ¢elu sa vrhovnim muftijom ¢ije je sjediSte bilo u Beo-
gradu. Dakle, u Kraljevini SHS nije postojala jedinstvena Islamska zajednica.

U vrijeme vladavine Kraljevine SHS na Kosovu (1918-1929) medrese su
imale velike poteSkoce u svome radu zbog toga Sto su vladini organi spreca-
vali rad ovih institucija privremenim ili potpunim zatvaranjem, kao i zabra-
njivanjem rada. Sve do 1920. g. na tzv. Juznom dijelu Kraljevine (Kosovo,
Makedonija i juzni dio Srbije) postojale su 73 medrese koje su uglavnom
izdrzavali imu¢ni muslimani. Zatvaranje ovih institucija bilo je isklju¢ivo
politicko pitanje jer ,,prema vladinim organima kod ucenika ovih Skola uve-
liko se budi nacionalna svijest, dok se njihovi profesori smatraju za izuzetno
opasne ljude.“*

Uprkos prihva¢enim medunarodnim obavezama i ustavnim ogranicenji-
ma, vlast je tokom 1920-ih oduzela i unistila veliki broj i druge vakufske
imovine na Kosovu. Tako je, naprimjer, Gazi Ali-begova medresa u Vucitrnu
pretvorena u zatvor, medresa Sultan Selima 11l u Pristini zatvorena je 1920.
g., a hjena zgrada sruSena i od ostataka su napravljene Stale.

9  Ahmet Alibasi¢, ,,Muslimani jugoistocne Evrope®, u: Atlas islamskog svijeta, Udruzenje
ilmijje 1Z u BiH, Sarajevo, 2004, str. 583.

10 Hakif Bajrami, ,,Qéndrimi i Jugosllavisé Monarkiste ndaj arsimit dhe kulturés sé
shqiptaréve né Kosové (1918-1941)", Kosova, nr. 12, Prishting, 1983, str. 196.

11  Isto, str. 201.

Medresa sa najvecim kredibilitetom na pocéetku XX stoljeca bila je Pirinaz
medresa u Pritini. Zatvorena je 1927. g. Odnos tadaSnjih vlasti prema islam-
skim odgojno-obrazovnim institucijama i njenim zaposlenicima oslikavaju
sljedece izjave: ,,Predavac¢i u medresama, oni su drzavni zaposlenici, tako da
kod njihovih u¢enika moguce je probuditi nacionalnu svijest tako da u budu¢-
nosti oni mogu postati pioniri albanskog nacionalnog pokreta na ovim prosto-
rima. Ovo moze donijeti velike rizike po drzavne i nacionalne interese Srbije.“*?

,Dopustanje takve vrste Skola kao privatne Skole, koja je u sustini naci-
onalna 3kola (jer su medrese pohadali isklju¢ivo albanska djeca), iako imaju
vjerski karakter, mogu uticati na ideje o traZenju manjinskih prava, a mogu
roditi i druge Zelje za otvaranjem Skola za druge manjine.*“*®

Vlasti su medrese zatvarale pod izgovorom da su pripremale pristalice
za Odbor za nacionalnu odbranu. Njihovo zatvarenje je u narodu izazvalo
veliku ogorcenost te su organizirani protesti. Veliki broj poznatih pojedinaca,
medu kojima je bilo i Srba, pokuSavali su da uti¢u na odluku vlasti, ali su svi
ti pokusaji bili bezuspjesni.

Uspostavom Kraljevine Jugoslavije dolazi do administrativnih promjena
u organizaciji Islamske zajednice. Osniva se Ulema-medZlis u Skoplju, kome
su pripadali muslimani Kosova. Zajedno sa Ulema-medZlisom iz Sarajeva
sac¢injavao je Rijaset Islamske zajednice sa sjediStem u Sarajevu.

Dok u vrijeme Kraljevine SHS medrese nisu imale normalan razvoj jer
je njihov rad sistemski zaustavljan i sprecavan, uspostavom Kraljevine Jugo-
slavije 1929. g. ¢inilo se da bi poloZaj medresa mogao biti poboljSan. Ve¢ u
januaru 1930. g. usvojen je Zakon o djelovanju Islamske vjerske zajednice. U
¢l. 18. toga zakona kazano je da otvaranje vjerskih Skola i postavljanje profe-
sora u istim spada pod kompetenciju Islamske vjerske zajednice.*

Buduéi da je na inicijativu tadadnjeg ministra pravde Kraljevine pripre-
mana reorganizacija Islamske vjerske zajednice, u januaru 1930. g. usvojen
je Zakon o Islamskoj vjerskoj zajednici kojim je ukinuta vjerska i prosvjetnu
autonomija. Medutim, nakon Sest godina, vladinim dekretom iz februara
1936. g., vra¢ena je oduzeta autonomija.

lako se mozZe stec¢i dojam da se usvajanjem tog zakona dobila puna neza-
visnost u djelovanju medresa, naZalost, praksa je pokazala suprotno od toga.
DrZavni organi poceli su ponovo intervenirati, posebno Ministarstvo za obra-
zovanje, koje je i dalje nametalo planove i programe Skole. Medrese koje su
prezivjele Kraljevinu SHS, u periodu Kraljevine Jugoslavije ulagale su napo-

12 Ramiz Zekaj, Zhvillimi i kulturés islame te shqitarét gjaté shekullit XX, str. 97.
13 Isto.

14 Abdulla R. Vokrri, Shkollat dhe arsimi né anén e Llapit brenda viteve 1878 — 1944,
Prishtina: Enti i teksteve dhe i mjeteve mésimore i Kosovés, Prishtiné, 1995, str. 89.

re da dodu do autonomije u upravljanju. Poslije odredenog vremena, odlukom
Ministarstva pravde br. 17531, na dan 5. marta 1931. g. Islamska zajednica i
njene obrazovne institucije dobile su potpunu autonomiju.®®

Mozemo kazati da su se, nakon odlaska Osmanskog Carstva do uspostave
Kraljevine Jugoslavije na Kosovu, medrese borile za svoj opstanak protiv
vlasti koja nije birala sredstva kako bi potpuno ugasila te institucije. Opstanak
medresa u ovome periodu moZe se nesumnjivo pripisati dubokoj povezanosti
i ukorijenjenosti medresa u gradove i Zivote muslimana. Muslimani su se
usprotivili gaSenju tih institucija tako $to su sami izdrZzavali medrese, upisi-
vali i dalje svoju djecu u te Skole i, kada je to bilo potrebno, javno protestirali
protiv njihovih zatvaranja.

Uspostavom Kraljevine Jugoslavije (1929) pojavila se druga vrsta izazova.
Ovaj izazov odnosio se na smisao postojanja medresa, odnosno, da li ¢e one
ubuduce biti vjerske odgojno-obrazovne ustanove samo u formalnom smislu ili
¢e sacuvati svoju tradicionalnu islamsku odgojno-obrazovnu misijsku ulogu!

Tadadnja vlast je kroz brojne reforme zapravo pokuSavala manipulirati
islamskim odgojno-obrazovnim sistemom i svesti ga na nizak nivo obrazo-
vanja, nude¢i povrsne informacije o vjeronauku ili islamskim disciplinama.
Takoder, infrastruktura tadasSnjih medresa bila je u katastrofalnom stanju, a
vlasti su raéunale na to da ¢e takvo stanje smanjiti zainteresiranost za medrese
i dovesti do njihovog gaSenja.®

Od 1930. g. organizacijskom promjenom u Islamskoj vjerskoj zajednici
oshovan je Ulema-medZlis u Skoplju, koji je imao potpuni nadzor nad vjer-
skim Zivotom (kulturom, obrazovanjem i administracijom). Tu su spadale i
medrese, izrada plana i programa, odredivanje vjeronauke i sli¢no. Svi ovi
poslovi obavljani su posredstvom Vakufsko-mearifskih komisija odredene
pokrajine kao vjerske administrativne jedinice, koje su bile jedine legalne
institucije za albanske muslimane. U tim institucijama komuniciralo se na
albanskom jeziku, 5to je imalo veliki zna¢aj u o¢uvanju nacionalnog identite-
ta, ali i posebno zbog zabrane albanskog jezika u svim odgojno-obrazovnim
institucijama na Kosovu. Prema arhivskim izvorima iz 1931. g. na podrucju
Kosova djelovalo je deset medresa: dvije u Pristini i po jedna u Prizrenu,
Vucitrnu, Peci, Gnjilanu, Pakovici, Mitrovici, UruSevcu i u Bresano Opoje.t’

Reformom medresa iz 1935. g. Ulema-medZlis je donio odluku da je u
mjestima gdje je bilo viSe od jedne medrese trebalo do¢i do njihovog oba-

15 Isto, str. 88.

16 Haki Kasumi, Shkollat fetare dhe organizimi i bashkésisé islame né Kosové gjaté viteve
1918-1941, Medreseja Alaudin e Prishtinés 65 vjet né shérbim té arsimit fetar dhe
kombétar, Kryesia e bashkésisé islame té& Kosovés, Prishtiné, 2018, str. 119-120.

17 Haki Kasumi, Bashkésité fetare né Kosové 1945-1980, Instituti i Historisé i Kosovés,
Prishting, 1988, str. 125.

veznog spajanja i uspostavljanja jedne medrese, a muderisi su trebali izvrSiti
podjelu predmeta i ¢asova prema njihovom dogovoru i pod nadzorom Vakuf-
ske direkcije.

Period do Drugog svjetskog rata je posebno karakteristi¢an po nasilnom
kolonizacijskom odnosu vlasti sa ciljem potpune asimilacije i uniStenja
vjerskog i nacionalnog identiteta Albanaca muslimana na Kosovu, §to je za
posljedicu u konac¢nici imalo i zabranu albanskog jezika u svim odgojno-
obrazovnim institucijama na Kosovu.

Do 1930. g. na podruc¢ju Kosova vise nije bilo Skola na albanskom jeziku,
osim nekoliko potpuno tajnih. Nije bilo ni publikacija na albanskom jeziku,
iako je svaka druga manjina u Jugoslaviji (ukljucuju¢i Nijemce, Cehe, Turke
i Ruse) imala svoje novine. Medu zvani¢nim razlozima za ovakvu odluku bile
su i tvrdnje da je vec¢ina Albanaca nepismena i da je teSko naci ucitelje koji
govore taj jezik — Sto su bili neutemeljeni razlozi.!®

U periodu zabrane albanskog jezika osnovane su tajne Skole, medu koji-
ma su bile i tajne medrese u kojima se nastava odvijala na albanskom jeziku.
Ministarstvo obrazovanja je od agenata sa terena dolazilo do informacija o
postojanju tajnih Skola u kojima su na albanskom jeziku predavali imami i
muderisi. VrSene su kontrole, ali te Skole nisu nikada otkrivene. To je vlast
primoralo da vrse stroZije kontrole u svim Skolama, posebno prate rad imama
i svih vjerskih Skola, zahtijevajuci za njihov rad drzavnu dozvolu i pisani
izvjeStaj o radu u takvim Skolama, o broju ucenika, njihovoj starosnoj dobi,
listu tekstova koje su koristili itd. 1zvjeStaji su posredstvom muftijstava slati
u Ministarstvo za vjeru.®

Ni do danas o ovim tajnim medresama nema nikakvih pisanih tragova,
postoje samo usmene predaje. Medutim, evidentno je da su tajne medrese
u periodu zabrane albanskog jezika na Kosovu odigrale vrlo vaznu ulogu u
o¢uvanju nacionalnog i vjerskog identiteta.

U jednom pismu kojeg je Ministarstvo vjere poslalo Glavhom savjetu
Ministarstva prosvjete u Beogradu 7. septembra 1923. g., izmedu ostalog
stoji: ,,Pitanje vjerskog obrazovanja muslimana na Kosovu je vrlo slozZeno.
U tim krajevima ima oko 50 muftija i 600 imama, od kojih niko ne poznaje
dovoljno dobro srpski jezik; svi su neprijateljski nastrojeni prema na3oj drza-
vi... Osim toga, skoro da nema grada ili veceg sela gdje ne postoje medrese
koje izdrzava sam narod o svom trodku... U njima se ne uci nista drugo do
kako §to viSe mrziti one koji nisu muslimani...*?°

18 Noel Malcolm, Kosovo — kratka povijest, DANI, Sarajevo, 2000, str. 312.
19  Aliriza Selmani, ,,Medreseja e Gjilanit — Vatér edukativo-arsimore fetare e kombétare né
Anamorave“, str. 47.

20 Hakif Bajrami, Rethanat shogérore dhepolitike né Kosové 1918-1941, Instituti i
Historisé, Prishting, 1981, str. 605.

TadaSnja vlast je kroz djelovanje medresa racunala na to da ¢e one ojacati
prije svega, i iskljucivo, vjerski identitet kod albanskih muslimana, a oslabiti
nacionalni identitet. Jacanje vjerskog identiteta trebao je biti dovoljan razlog
njihovog iseljenja u Tursku. Budenjem vjerskog identiteta, albanski muslima-
ni na Kosowvu trebali su postajati sve ljuci neprijatelji tadasnje vlasti u Beogra-
du, koja je bila vrlo nasilna na Kosovu, a u toj ljutnji trebali su se odlugiti za
migraciju u Tursku, koju su i dogovarale tadasnja Jugoslavija i Turska.

Takozvanim dZentlmenskim sporazumom sa Turskom iz 1938. g. Jugosla-
vija je do 1944. g. trebala iseliti 40.000 ‘turskih’ porodica u Tursku u zamjenu
za novac koji je trebala platiti. Realizaciju ovog sporazuma sprijecio je Drugi
svjetski rat.?

Medutim, tadaSnji vjerski autoriteti pokazali su visok stepen odgovorno-
sti i mudrosti u usmjeravanju naroda. Vjerski autoriteti su opéenito teZili ka
budenju nacionalne svijesti. Kada je vlast vidjela da i aktivnhosti u medresama
vode ka budenju i jacanju nacionalne svijesti i identiteta, tada je promijenjen
odnos vlasti prema tim institucijama.

Ulema-medZzlis iz Skoplja je 12. januara 1935. g. svim medresama koje
su djelovale pod njegovim ingerencijama poslao Prirucnik na deset stranica
na kojima su bila uputstva za reformu i rad medrese. Sve medrese koje su
djelovale u ovom vremenu koristile su plan i program koji je pripremao Ule-
ma-medZlis iz Skoplja.

Poslije zavrSene medrese ucenici su dobivali stepen niZe vjerske naobraz-
be sa kojom su mogli obavljati poslove imama, mujezina i sl. Ako bi neko
od njih Zelio da se dalje vjerski obrazuje i specijalizira u nekoj od oblasti
islamskih nauka, morao je pronaci nekog od poznatih muderisa. Nakon zavr-
Setka Skolovanja pristupalo se jako rigoroznom testu pred muderisom te se
njegovim polaganjem dobijala diploma (idZazetnama).

Obrazovanje u medresi trajalo je ¢etiri godine. Skolska godina trajala je
deset mjeseci, sa pocetkom u septembru i zavrSetkom krajem juna. Raspust
je trajao dva mjeseca, u julu i augustu, a bio je i zimski raspust. Tokom Skol-
ske godine medresa nije radila tokom mjeseca ramazana, vjerskih i drzavnih
praznika. Medresa je u dogovoru sa Ulema-medZlisom mogla zaustaviti rad
i zbog velikih zimskih hladno¢a ili epidemija. U medresu su se mogli upisati
samo muskarci koji nisu bili mladi od jedanaest ni stariji od Sesnaest godina
i koji su zavrsili osnovnu drZzavnu Skolu.??

21 Ahmet Alibasi¢, ,,Muslimani jugoistocne Evrope®, str. 584.

22 U kasnijim dokumentima traZeno je, za upis u medresu, da kandidat ima zavrSenu
osnovnu 8kolu i da ima 14 godina. Mlade kandidate nisu primali. (Vidi: Arhiv Kosova,
Fondi Bashkésia e Fesé Islame, Zyra e Vakéfit Prishting, 1943, kutia 37).

Upis u novu Skolsku godinu odrZavan je od 15. augusta do 1. septembra.
Sistem ocjenjivanja ucenika izgledao je na sljedeé¢i nacin: 2-slab, 3-dobar,
4-vrlo dobar, 5-odli¢an. Ucenik je nakon zavrSenog ¢etvrtog razreda dobivao
diplomu.

Na kraju svake Skolske godine odrZavani su zavrsni ispiti za prelazak u
visi razred. Prelazak je ostvaren na osnovu uspjeha kojeg je u¢enik pokazao
na ispitima. Ispite je provodila komisija koju su sa¢injavali: muftija, delegat
ispred Vakufsko-mearifskih povjerenstava i muderisi. Ispiti su se odrZavali
usmeno i pismeno. Usmeno su se polagali svi ispiti, a pismeno arapski i turski
jezik.?

Medresa je bila duZna da podatke o provedenim zakljué¢nim ispitima, sa
informacijama o svakom u¢eniku, dostavi Ulema-medZlisu u Skoplju, ali da
te podatke ima sac¢uvane i u svome arhivu. Izvjestaj se sastojao od slijedecih
informacija: datum odrZavanja ispita, imena ¢lanova komisije, imena i pre-
zimena uc¢enika, datum upisa u medresu, ispit koji polaZe i iz koje godine,
uspjeh iz predmeta, rubrika u kojoj je zapisivano da li je u¢enik proSao ili ne,
da li dobiva priznanje ili ne i, na kraju, registar imena ucenika koji su prosli
i onih koji ponavljaju razred.?

Takoder, utisci Mehmeda HandZica, koje je 1939. g. objavio u ¢asopisu
El-Hidaje nakon putovanja kroz Kosovo i Makedoniju, vrlo slikovito predo-
¢avaju stanje medresa na Kosovu pred Drugi svjetski rat. Dio koji govori o
stanju medresa donosimo u cijelosti:

Izuzevsi veliku medresu u Skoplju, koju izdrZzava drZzava i koja je po svome
programu viSe obi¢ha gimnazija sa proSirenim nastavnim programom vjero-
nauke i arapskog jezika, u svim tim naSim juznim krajevima do pred nekoliko
godina nije bila nijedna medresa o kojoj se brine vakuf i nastoji da njen
nastavni program uskladi sa zahtjevima novih potreba. Prije nekoliko godina
osnhovana je u Skoplju Gazi Isa-begova medresa, po uzoru Gazi Husrev-bego-
ve medrese u Sarajevu. Jos nije medresa bila upotpunila svoj niZi tecaj, a bila
se protiv nje digla ¢itava borba i bila je skoro ukinuta da nije u zadnje vrijeme
ipak spaSena. Kao da ljudi koji su zahtijevali ukidanje spomenute medrese ne
uvidaju da je ne jedna medresa nego najmanje cetiri ili pet u raznim tamos-
njim krajevima od najnuznijih potreba.

Osim ovih takoreci sluzbenih medresa, postoje druge privatne, koje narod
izdrZaje i u kojima predaje po jedan muderis u ime Boga bez ikakve place
za to ili sa sasvim mizernom placom. | ovakvih medresa, iako su prepustene

23 Arkivi i Kosovés, Fondi Sresko Vakufsko-Mearifsko Poverenstvo Prizren, 1935, k. 6,
dok. nr. 403.

24 Arkivi i Kosovés, Fondi Bashkésia e Fesé Islame, Zyra e Vakfit Prishtiné 1935, k. 7, dok.
726.

same sebi, ima prili¢no uredenih da se ¢ovjek mora cuditi i diviti naporima
i nastojanjima koja ulazu pojedinci bez pomo¢éi od sluzbenih krugova. Takve
dvije medrese vidio sam u Tetovu, jednu u Prizrenu, jednu u Pakovici i jednu
u Pristini. Razumije se, neke odskacu nad drugim, ali ipak od svih ima koristi.
| kako god privlace paZnju i sami daci, koji nemaju u izgledu kakvih sluzbi od
kojih ¢e imati materijalne dobiti, ipak s voljom ustraju u radu opskrbljujuci
se zaradom u slobodno vrijeme, ako nemaju kakve pomo¢i od roditelja ili sa
druge strane. Medu ovom talebom vidio sam takvih du3a za koje covjek ne bi
vjerovao da postoje u ovom naSem vremenu. Jaka energija i rad u ime Boga i
za vjeru! Na ove neke medrese vrlo bi se lahko dale nakalemiti nove sa zajed-
nickim uredenim programom.

Tamo na naSem Jugu postoji uistinu jedna poteSkoca u Sirenju vjerske
prosvjete koje ovamo kod nas nema, a to je $to postoji tamo jedna mjeSavina
narodnosti i jezika. Naprimjer u gradu Prizrenu govori se vec¢inom turski.
Tako se i u medresi predaje, dok okolica govori veé¢inom arnautski. U Pakovi-
ci gdje se govori arnautski u medresi se neki predmeti (koji se ranije predaju)
predaju arnautski, a neki (kasniji) turski. Bez sumnje, ovo koci brzi napredak
u vjerskoj prosvjeti.®

Kao 3to smo mogli uogiti, i Mehmed HandZzi¢ govori o vrlo teSkom stanju
medresa na Kosovu u periodu do Drugog svjetskog rata. Medrese na Kosovu
su opstale isklju¢ivo velikim entuzijazmom naroda koji je bez i¢ije pomoci
odrzavao te institucije i velikog angazmana muderisa koji su u tim medresa-
ma predavali bez ikakvih primanja.

Pripajanje Albaniji u sastavu Italije za vrijeme Drugog svjetskog rata

Poslije italijanske okupacije 1941. g. najveci dio Kosova i zapadne Make-
donije postali su dio Italije i pripojili su se Albaniji. Osnovane su civilne
uprave na ¢elu sa civilnim visokim komesarom za Oslobodene zemlje, koji je
imao sjediSte u Prizrenu. Civilni komesar je imao tri ureda: Prizren, Pristina
i Pe¢. Manji dio Kosova na sjeveru bio je pod okupacijom Njemacke, a na
jugoistoku su dio zauzeli Bugari.

U toku Drugog svjetskog rata, na vec¢inskom dijelu koji se pripojio Alba-
niji sve kompetencije Islamske zajednice u Oslobodenim zemljama presle su
sa Ulema-medzlisa u Skoplju na Predsjednistvo muslimanske zajednice sa
sjediStem u Tirani (Albanija). Na Kosovu je osnovano Muftijstvo prizrenske
regije i Muftijstvo pristinske regije, koja su bila u koordinaciji sa Predsjed-
nistvom vijeca uleme u Tirani.

25 Mehmed HandZi¢, ,,ZapaZanja sa jednog kratkog puta po naSem jugu“, lzabrana djela,
Knjiga 2, Ogledalo, Sarajevo, 1999, str. 351-353.

Sto se tice medresa na Kosovu, novo rukovodstvo nije nista promijenilo
u njihovom funkcioniranju, ve¢ je pruzalo podrSku vjerskim poglavarima,
muderisima, imamima i ostalim sluzbenicima da nastave sa aktivnostima kao
i do tada. U ovom periodu je posebno naglaSavana vaznost albanskog jezika
kao klju¢nog faktora u o¢uvanju vjerskog i nacionalnog identiteta. Nakon
tajnog ili paralelnog djelovanja u o¢uvanju albanskog jezika sada se nastoje
iskoristiti svi institucionalni kapaciteti u podu¢avanju i uvodenju albanskog
jezika u sve zvani¢ne i nezvanicne strukture drustva.

Albanija je, preko tadasnjeg ministra Ernesta Koli¢ija (Koligi), maksi-
malno pruZila podr3ku otvaranju Skola na albanskom jeziku. Broj ucitelja i
profesora albanskog jezika koji su na Kosovo dosli iz Albanije da predaju na
albanskom jeziku bio je preko 700.2

U tom smislu navodi se posjeta iz 1941. g. tadaSnjeg predsjednika
Predsjednistva muslimanske zajednice iz Albanije, dr. BehdZet-ef. Sapana,
medresi u Pakovici. Predsjednik dr. Sapan je nakon susreta bio odusevljen
prijemom od strane muderisa Fahri-efendije i njegovim obra¢anjem na alban-
skom jeziku. On je bio zadivljen kvalitetom nastave u medresi u Bakovici,
uslovima i poznavanjem albanskog jezika kod ucenika.?’

Iste, 1941. godine u Gnjilanu u obilazak Skolama na Kosovu poslan je
Ali Hasrova koji je u svome izvjestaju predatom Ernestu Koli¢iju, ministru
obrazovanja u Tirani, izmedu ostaloga zapisao: ,,U Gnjilanu u jednoj u¢ionici
izmedu 63 kandidata bio je 21 hodZa sa ahmedijom, izmedu kojih i oni od
50-60 godina starosti. Dirnuti smo njihovom posveéenoS¢éu da piSu albanskim
jezikom.“28

Period u sastavu Albanije, izmedu 1941. i 1945. g., za rad medresa bio
je u znaku pruzanja podrske italijanskih vlasti. Prema nekim histori¢arima?®,
Italijani su imali takav odnos prema medresama zato $to su na taj nacin Zeljeli
pridobiti albansko muslimansko stanovnistvo na svoju stranu.

Socijalisti¢ka Jugoslavija i borba sa nezavisnost

Nakon Drugog svjetskog rata, Kosovo se odvaja od Albanije i pripaja
Narodnoj Republici Srbiji. Sve medrese koje su do komunizma uspjele pre-

26  Ragip Gjoshi, Mésimdhénia e gjuhes shqipe né Kosové (Nga Rilindja Kombétare deri né
diten e sotme), Univerziteti i Tiranés Fakulteti i historisé dhe filologjisé Departmenti i
gjuhésisé, Tezé pér mbrojtjen e gradés ‘’Doktor™, Tirané, 2005, str. 24.

27  “’Medreseja e madhe”. Dostupno na: https://www.islamgjakova.net/artikulli.php?id=445
(Pristupljeno 14. septembra 2019)

28  Aliriza Selmani, ,,Medreseja e Gjilanit — Vatér edukativo-arsimore fetare e kombétare né
Anamoraveé“, str. 46-47.

29  Noel Malcolm, Kosovo — kratka povijest, str. 333-355.

Zivjeti i odoljeti pritiscima vlasti od 1948. g. bile su zatvorene. Odlika ovog
perioda je da su sve medrese koje su do tada postojale ugaSene i do danas niti
jedna od njih nije reaktivirana.

,U narednih dvadeset godina oko 100.000 muslimana Kosova se iselilo u
Tursku. Oni koji su ostali trpili su veliku socijalnu nepravdu.**°

Na Kosovu od 1948. do 1962. g. nije postojala niti jedna medresa niZeg,
srednjeg ili visokog ranga. Mektebi su ukinuti, a poduc¢avanje djece u dZzami-
jama 1950. g. postalo je krivi¢éno djelo.®

Za kompletan proces oko ponovnog otvaranja medrese u Pristini, sakup-
ljanja dokumentacije, upoznavanja sa procedurama i pregovaranja sa vla-
stima, Islamska zajednica na Kosovu je imenovala hfz. Bajrama Aganija,
tadasnjeg predsjednika Islamske zajednice, i Mustafu Canhasija, ¢lana pred-
sjednisStva Islamske zajednice.®

Nakon brojnih pregovora i pritisaka, 1951. g. je sa radom pocela NiZa
Alaudin medresa u Pristini. Ona nije spadala u srednji nivo obrazovanja.
Nakon te medrese ucenici su mogli upisati Gazi Husrev-begovu medresu
u Sarajevu.®® Albanci sa Kosova upisivali su Gazi Husrev-begovu medresu
u Sarajevu, pokazujuci time svoje ¢vrsto opredjeljenje da sacuvaju vjerski
nauk, ne dozvoljavajuci jezi¢koj barijeri da bude brana vjerskom izu¢avanju
i obrazovanju. Neki od ucenika koji su zavrsili Gazi Husrev-begovu medresu
nakon NizZe Alaudin medrese u periodu od 1959. do 1963. g. bili su: Abdullah
Zhergova, Hajrullah Hoxha, Ejup Sahiti, Ahmet Berisha, Bislim Ejupi, Musli
Gérguri, Tefik Gasi, Selman Mustafa, Muhamet Zeqiri i Shagir Ismajli.®*

Na oshovu izvjestaja iz 1951. g., kojeg je Uprava medrese podnijela
Islamskoj zajednici na Kosovu, moZe se vidjeti da je otvaranje NiZe Alaudin
medrese u Pristini kod naroda na Kosovu, ali i u SandZaku, do¢ekano sa
velikim odusevljenjem. Na prvom konkursu za prijem ucenika u prvi razred
NiZe Alaudin medrese u Pristini prijavilo se 122 kandidata. U prvi razred je
primljeno 50, od kojih je 29 bilo sa Kosova, a 21 iz SandZaka.®

30 Ahmet Alibasi¢, ,,Muslimani jugoisto¢ne Evrope®, str. 584.

31 Noel Malcolm, Kosovo — kratka povijest, str. 364.

32 Ramadan Shkodra, ,,Rrethanat politike pas luftés sé Dyté botérore né Kosové dhe roli
i myderrizéve né hapjen e medresesé”, Takvim 1440-1441 Kalendar 2019, Kryesia e
bashkésisé islame té Republikés sé Kosovés, Prishting, 2019, str. 368.

33 Serif Ahmeti, ,,Medresa Alauddin“, Edukata islame Revisté shkencore, kulturore islame
tremujore, nr. 37-38/1983, Prishtiné, 1983, str. 57-58.

34 Hajrullah Hoxha, Kujtime nga ditét né medresené ’Alaudin” né Prishting, Medreseja
Alaudin e Prishtinés 65 vjet né shérbim té arsimit fetar dhe kombétar, Kryesia e
bashkésisé islame té Kosovés, Prishting, 2018, str. 242.

35 Ramadan Shkodra, ,,Rrethanat politike pas luftés sé Dyté botérore né Kosové dhe roli i
myderrizéve né hapjen e medresesé”, str. 370.

Niza Alaudin medresa u Pristini je 1962. g. prerasla u Alaudin medresu
srednjeg obrazovnog nivoa. U detaljnom zapisniku ESrefa Berberovi¢a o
sluzbenoj posjeti Kosovu reisu-l-uleme Sulejmana Kemure u 1967. g. navode
se brojni sastanci koje je tadasnja delegacija imala sa predstavnicima vjerskih
i politickih vlasti lokalnih zajednica. Reis Kemura posebno je potencirao vaz-
nost vjerske obuke koja se nakon zabrane poc¢ela ponovo odvijati na Kosovu
1965. g. Ponovno organiziranje vjerske pouke je naiSlo na odobravanje i
veliko interesovanje stanovniStva. Medutim, zbog protivljenja prosvijetnih
radnika i prijetnji da ¢e se u¢enicima smanjivati ocjene u 3koli, broj djece u
mektebu je drasti¢no opao. Vjerski radnici Zalili su se na nedostatak literature
na albanskom jeziku.®

Uslovi u kojima se odvijala nastava u Alaudin medresi nisu zadovolja-
vali realne potrebe nastavnog procesa, tako da je izgradnja nove zgrade ove
medrese postavljena kao zajedni¢ka briga cijele Islamske zajednice u Jugosla-
viji. Nakon dugog niza godina i brojnih izazova tokom izgradnje nove zgrade
Alaudin medrese u Pridtini, zavrSena je 1985. g. Svecano otvorenje nove
zgrade Alaudin medrese u Pristini, koje je odrzano 12. septembra 1985. g.,
bio je zna¢ajan datum za sve muslimane u bivSoj drzavi. Prilikom svecanosti
otvaranja nove zgrade medrese reisu-l-ulema Naim-ef. HadZiabdi¢ je, izmedu
ostalog, rekao:

»,Kada gledamo u novi objekat medrese, o¢ekujemo i novog imama,
savremenijeg i obrazovanijeg. Moramo imati na umu mjeSovitost naSeg
drustva, da svrSenik medrese treba da djeluje u heterogenoj sredini, ljudskoj
zajednici u kojoj vjekovima Zive razni naSi narodi i narodnosti, razli¢ite vje-
roispovijesti: muslimani, pravoslavci i katolici.**’

Alaudin medresa bila je jedina medresa u SFRJ u kojoj se nastava odrZa-
vala na albanskom jeziku. Pripremala je kadar za obavljanje imamske, hatib-
ske, muallimske i druge islamske duznosti za muslimanski albanski narod.

Treba spomenuti da je osnivanje Alaudin medrese u Pristini, osim dopri-
nosa u ostvarivanju osnovnog prava — prava ha obrazovanje, zna¢ajno utjecalo
i na ocuvanje kontinuiteta medresa kroz stolje¢a. Ovo se postiglo zahvaljujuci
muderisima koji su se angazirali u pronalasku nacina za otvaranje medrese.
Nakon §to su se dobile dozvole za njeno otvaranje, oni su se dali na posao oko
organiziranja funkcioniranja medrese.

Muderisi koji su u ovome vremenu dali izniman doprinos za funkcionira-
nje medrese i postavili temelje za njeno dalje unapredivanje bili su: hfz. Baj-

36  ESdref Berberovig¢, ,,Put Reis-ul-uleme po Kosmetu i Makedoniji*, Glasnik VIS u SFRJ, br.
1-2/XXX, Sarajevo, 1967, str. 510.

37 Aziz Kadribegovi¢, ,,Otvorena je nova Alaudin medresa“, Glasnik VIS u SFRJ, br. 5/
XLVIII, Sarajevo, 1985, str. 484.

ram Agani i Isak-ef. Saidin (predavaci vjerskih predmeta), Ismailhaki Ustai-
bon (direktor u periodu od 1960. do 1966), hfz. Muharrem Adili (pedagog u
medresi i predavac vjerskih predmeta), Rusit Osmani (direktor u periodu od
1964. do 1968), Hasan-ef. Nahi (predava¢ vjerskih predmeta), Serif Ahmeti
(direktor medrese u periodu od 1970. do 1983) i Sadri Prestresi (pedagog i
predavac¢ ahlaka).®

Vazno je ista¢i da sa spomenutim muderisima zavrSava i zlatna epoha
muderisa koji su predavali u medresama sa idZzazethamama.

Raspadom Jugoslavije 90-ih godina oslabljen je i utjecaj vlasti iz Beo-
grada na deSavanja na Kosovu, 5to je stvorilo uslove za osnivanje odvojenih
muskih i Zenskih odjeljenja Alaudin medrese, muska u Prizrenu i Gnjilanu
1993. g., a Zenska u Pristini i Prizrenu 1997. g.

Medutim, i u ratu na samom kraju XX stolje¢a doslo je do velikih raza-
ranja. Navodimo primjer opcine Pe¢. U toj opcini je tokom 1998. i 1999. g.
napadnut svaki od 49 islamskih spomenika na tom podru¢ju: 36 dZzamija, od
kojih polovina potice iz perioda od XV do XVIII stoljeca, dvije tekije, jedna
medresa iz XVI11 stolje¢a, hamam iz XV stoljeca, svih devet mekteba i Histo-
rijski arhiv i biblioteka Islamske zajednice.*®

U posljednjem ratu na Kosovu (1998-1999) Alaudin medresa je dala zna-
¢ajan doprinos. Sa svojim angazmanom i aktivizmom postala je simbol otpo-
ra Albanaca. U tom periodu zgrada medrese je koristena i za brojne sastanke
politi¢ckog, nauc¢nog, kulturnog, obrazovnog i sportskog sadrzaja. U njoj je
odrzano viSe od 1300 sastanaka. Zgrada medrese je bila i meta agresora koji
ju je nekoliko puta opkolio i blokirao teSkim naoruzanjem, Sto je rezultiralo
pljackanjem i uniStavanjem njene imovine.*

Zakljuéak

Islamski odgojno-obrazovni sistem je prezivio burno XX stoljece na
Kosovu. Medrese koje su postojale pocetkom XX stoljeca ugasSene su do
1948. g. Ubrzo se osniva nova medresa ¢iji je rad kasnije godinama unapre-
divan i proSiren u druge gradove na Kosovu. Drustveno-politicke okolnosti
kroz ¢itavo XX stoljece nisu bile naklonjene radu medresa, ¢ak su neke bile i
neprijateljski nastrojene, optuzujuci muderise i uc¢enike medresa kao opasne

ljude za drzavni poredak.

38 Ramadan Shkodra, ,,Rrethanat politike pas luftés sé Dyté botérore né Kosové dhe roli i
myderrizéve né hapjen e medresesé”, str. 371-373.

39 Andrew Herscher i Andras Riedlmayer, Razaranje kulturne bastine na Kosovu 1998-
1999. (Posleratno istraZivanje), Cambridge, Massachusetts USA, Kosovo, 2001, str. 8.

40 http://medreseja.com/Kategoria/prezantim-i-shkolles/historiku-i-shkolles/ (Pristupljeno
7. decembra 2017)

Drustveno-pravni polozaj medresa na Kosovu u XX stoljecu

Skoro kompletno kulturno-historijsko nasljede je planski devastirano.
Kod naroda se ciljano podsticalo budenje vjerske svijesti kako bi se usljed
pritiska odlu¢ili za masovno napustanje Kosova i preseljenje u Tursku. Jedan
dio je to i uc¢inio, ali ni blizu onoga 5to je vlast Zeljela. Vjerski autoriteti
odigrali su klju¢nu ulogu u o¢uvanju medresa, ali i nacionalnog i vjerskog
identiteta muslimana Albanaca sa Kosova.

Importance and Position of Madrasas in Kosovo of 20th Century

Abstract

The madrasas in Kosovo were founded during the Ottoman Empire in
the period from the 15th to the 19th centuries. They occupied a central place
in the Ottoman educational system. Kosovo changed a number of state-legal
frameworks during the 20th century: the Ottoman Empire (until 1912), the
Kingdom of SHS (until 1929), the Kingdom of Yugoslavia (until 1941), Italy
(until 1945), the FPRY and later the SFRY (until 1992), FR Yugoslavia (until
1999) and the period of the struggle for independence at the beginning of
the 21st century. Each state had a different attitude towards the educational
process conducted in madrasas. During the First World War, a large number
of madrasas were closed. Those that survived have undergone numerous
reforms. The most difficult period in their work in Kosovo was the period
after the Second World War, namely from 1948 to 1952. Then all were closed.
The lower Alaudin madrasa in Pristina started to work in 1952, and in 1962 it
became a high school madrasa. Until the end of the 20th century, Kosovo had
only one madrasa. Separate departments for men were established in 1993 in
Prizren and Gnjilan, while for girls in PriStina and Prizren they were opened
in 1997.

Key words: madrasa, reform, identity, power, Kosovo.

